
ABSTRAK 

 

 

 

Secara keseluruhannya, projek ini dilaksanakan bagi membangunkan sebuah 

jentera kenderaan yang mampu bergerak pada permukaan darat dan juga air atau lebih 

dikenali sebagai kenderaan amfibia. Objektif kajian ini adalah bertujuan merekabentuk 

satu sistem brek dan sistem kemudi untuk kenderaan dua alam pacuan hibrid, 

menganalisa satu sistem kemudi dan brek di darat dan atas permukaan air pada 

kenderaan hibrid dan membangunkan sistem kemudi dan brek yang cekap bagi 

kenderaan dua alam. Kajian ini hanya menumpu dalam menentukan, mengfabrikasi dan 

memasang sistem brek dan stereng yang cekap untuk digunakan pada kenderaan dua 

alam. Perisian CAD iaitu CATIA V5R20 digunakan bagi membangunkan model brek 

cakera berpandukan lakaran yang dibuat. Bagi perisian CAE, perisian Ansys 14.0 

digunakan bepandukan kes statik bagi mencari tekanan maksimum von misses pada 

permukaan cakera brek yang kemudiannya akan di bandingkan dengan kekuatan alah 

tekanan bagi memastikan deformasi plastik tidak berlaku pada besi tuang. Sementara 

itu, sistem stereng di simulasikan menggunakan perisian CarSim. Ujian penukaran 

lorong dijalankan menggunakan CarSim bagi mensimulasikan pergerakaan kenderaan 

pada realiti ke dalam dunia maya. 

ABSTRACT 

 

 

 

This thesis was conducted in order to develop a vehicle that can capable to 

moving on the land and water surface that also can be called amphibious vehicle. The 

objective of this study was to design a brake and steering system for the amphibious 

hybrid vehicle, analyze the steering and braking system on the land and water surface 

and to develop an efficient braking and steering system for the amphibious vehicle. In 

addition, this study was only focus on determine, fabricate and developing a best system 

for braking and steering. Catia V5R20 was chosen as CAD software to be used in 

generates the disc brake model based on the sketch. After that CAE software such as 

Ansys 14.0 was used to determine the maximum von misses stress exert on the disc 

surface for a static case. Next, the maximum von misses stress was compare to the yield 

strength of the material used to ensure that the maximum von misses stress value was 

smaller than the yield strength so plastic deformation not occur. On the other hand for 

the steering system was simulated and analyze using CarSim software. Double lane 

change test was run using CarSim in order to estimate the vehicle body movement in 

reality.  

BAB 1 

 

 

 

PENGENALAN 

 

 

 

1.1. GAMBARAN KESELURUHAN 

 

Secara keseluruhannya, projek ini dilaksanakan bagi merekabentuk dan 

membangunkan sebuat jentera kenderaan yang mampu bergerak pada permukaan darat 

dan juga air atau lebih dikenali sebagai kenderaan dua alam. Bagi merekabentuk dan 

membangunkan satu sistem kemudi kenderaan dua alam merupakan satu cabaran 

dimana cara pengendalian di atas permukaan air dan darat adalah tidak sama. 

Bersumber insiprasi and inovasi daripada Sir William Hamilton yang merupakan 

perintis kepada pembangunan jet air lebih 50 tahun, maka sistem jet Hamilton 

dikenalpasti sebagai salah satu sistem inovasi kemudi kenderaan yang terbaik bagi 

kenderaan dua alam. Ini kerana sistem jet ini mempunyai kelebihan berbanding sistem 

kipas yang biasa dari segi ketahanan, mudah dikendalikan dan dioperasikan 

(hamitonjet.co.nz).  

Berbanding dengan sistem kipas yang biasa kipas sistem kemudi jet air akan 

sentiasa berpusing pada satu arah yang sama ada untuk menggerakkan kenderaan itu ke 

depan mahupun ke belakang. Ini bermakna tiada penukaran gear pada kotak gear 

semasa penukaran pecutan dari bergerak ke depan kepada ke belakang lalu memberikan 

pengemudian pantas dan cekap disamping mengurang kadar kehausan gear pada kotak 

gear. 

 

 

1.2. PERNYATAAN MASALAH 

 

Kenderaan hibrid dua alam ini mampu dikemudi pada dua permukaan yang 

berbeza. Bagi pengendalian pada permukaan darat haruslah selaras dengan 

pengemudian di atas permukaan air. Oleh itu, satu sistem pengemudian yang ringkas 

dan efektif haruslah di reka dan di fabrikasi untuk digunakan pada kenderaan tersebut. 

Sistem brek yang cekap diperlukan bagi menyerap kelajuan kenderaan pada halaju 

maksimum. Tambahan pula kenderaan ini akan dipandu ketika keadaan basah dan 

kering di mana sistem brek mestilah tahan karat.   

 

 

1.3. OBJEKTIF 

 

Objektif bagi projek ini adalah untuk mengkaji sistem pengemudian dan brek 

yang sesuai untuk digunakan pada kenderaan dua alam yang tahan lasak. Diakhir projek 

ini terdapat beberapa sasaran yang akan diperoleh seperti: 

 Merekabentuk satu sistem brek dan sistem kemudi untuk kenderaan dua 

alam pacuan hibrid 

 Menganalisa satu sistem kemudi dan brek di darat dan atas permukaan air 

pada kenderaan hybrid  dua alam. 

 Membangunkan sistem kemudi dan brek yang cekap bagi kenderaan dua 

alam. 

 

 

1.4. SKOP PROJEK 

 

1. Menentukan sistem brek dan stereng yang terbaik untuk digunakan pada 

kenderaan dua alam.  

2. Mengfabrikasi dan memasang sistem stereng dan sistem brek pada kenderaan 

dua alam. 

BAB 2 

 

 

 

KAJIAN ILMIAH 

 

 

 

2.1 BREK 

 

Brek merupakan salah satu komponen di dalam proses pembinaan sesuatu 

kenderaan. Sistem brek adalah sangat penting bagi kenderaan beroda seperti lori, kereta, 

motosikal dan basikal dan lain-lain. Bagi kenderaan beroda brek berfungsi sebagai alat 

untuk memperlahankan kenderaan yang sedang bergerak. Sistem dapat dibahagikan 

kepada tiga teknik mengikut caranya berfungsi iaitu melalui geseran, pam dan 

elecktromaget. Bagi teknik geseran, penyahpecutan akan berlaku apabila putaran roda 

bergeser pada kasut brek yang berada dalam keadaan pegun. Terdapat juga sistem brek 

yang melibatkan geseran tetapi tidak tergolong didalam teknik geseran seperti sistem 

brek payung yang digunakan pada kereta lumba. Ini kerana sistem brek payung terjun 

menggunakan geseran dalam bendalir kerja iaitu udara dan tidak mudah kehausan. 

Kebanyakan teknik brek yang digunakan pada kenderaan ringan ialah teknik geseran. 

Teknik brek pam berfungsi dimana pam digunakan bagi mengawal aliran minyak 

supaya piston motor pada enjin menjadi perlahan sekaligus akan memperlahankan 

kenderaan yang sedang bergerak. 

2.2 SEJARAH BREK 

 

Semua kenderaan memerlukan brek semenjak kenderaan yang pertama 

direkacipta. Walaubagaimanapun pembangunan teknologi telah mengubah komponen 

dan rekabentuk sistem brek berkembang sepanjang tahun. 

Pada peringkat awal penciptaan kenderaan, brek yang digunakan ialah jenis 

brek dram. Brek dram mempunyai beberapa kelebihan berbanding jenis brek yang lain. 

Salah satunya ialah brek ini cekap walaupun dalam yang basah dan berhabuk. 

Tambahan pula bagi pengunaan brek dram, pemandu hanya mengenakan daya yang 

sedikit pada pendikit berbanding menggunakan brek cakera. Teknologi brek ini 

merupakan sesuatu yang penting bagi sebelum sistem brek hidraulik dan brek kuasa 

dicipta. Ini kerana daya yang perlu dikenakan  pada pedal pada sistem brek hidaulik dan 

brek kuasa adalah sedikit.  

Pada tahun 1918 sistem brek hidraulik empat roda telah dicipta oleh Allan 

Haines Lockheed yang merupakan salah seorang ahli keluarga Lockhead yang memiliki 

syarikat yang membuat kapal terbang iaitu Alco Hydro-Aeroplane 

(nationalaviation.org). Kemudian bermulalah penggantian sistem brek yang sedia ada 

pada masa itu kepada sistem brek hidraulik seperti sekarang. Ini disebabkan oleh 

banyak kekurangan pada sistem brek yang sedia ada seperti kadar brek pada semua roda 

pada kenderaan adalah tidak sama menyebabkan pemandu akan hilang kawalan.  Pada 

tahun berikutnya 1919, Hispano-Suiza telah berjaya membina kereta pengeluaran 

pertama dengan menggunakan sistem brek mekanikal dengan bantuan servo. 

Walaubagaimanapun sistem brek mekanikal ini pertama kalinya dipasang pada 

Duesenberg tahun 1918. Menjelang tahun 1929, sistem brek mekanikal berjaya 

mendominasi pada kenderaan mewah dan selepas beberapa tahun barulah ianya 

digunakan pada kenderaan kelas ekonomi.    


